
Scholars play a significant role in a community so that they can form 
a knowledgeable, virtuous, and civilised society. The spread of Islam 
and intellectual interweaving from the Middle East had a positive 
impact until the emergence of authoritative scholars in the 
archipelago. Among the Nusantara scholars of this era was Tuan 
Guru Nik Abdul Aziz Nik Mat (TGNA), an influential scientist who 
played a major role in the fields of science, preaching, education, 
administration, and politics. His vast influence across so many fields 
has attracted the interest of many scholars to study his life and his 
legacy. This paper aims to identify writings and studies related to 
TGNA over three decades, from the 1980s to the 2000s. The 
methodology used in this paper was based on bibliometric analysis 
methods for writing and research, whether in the form of theses, 
dissertations, books, and scientific articles. These data were 
obtained from databases of scholarly articles and libraries, and the 
website of the Tuan Guru Nik Abdul Aziz Nik Mat Institute of 
Thought (TPTG). The search method was based on keywords such 
as 'nik abdul aziz nik mat', 'tuan guru', 'Parti Islam Se-Malaysia 
(PAS),' and so on. The results of the study found that studies and 
literature about TGNA have been written since the late 1980s, and 
are still being written until now. Up to the time that the present 
study was conducted, a total of 131 writings and studies about 
TGNA have been presented in Malay and English, and published 

locally or abroad. The findings of this study can provide a general 
overview of the current writing and research trends about TGNA, 
and the direction of future research related to it. 
 

Kata Kunci: ABSTRAK 
Bibliometrik, Nik Abdul Aziz 
Nik Mat, Kelantan, Ulama, 
Nusantara. 

Para ulama memainkan peranan signifikan dalam sesebuah komuniti sehingga 
mampu membentuk masyarakat yang berilmu, berintegriti dan bertamadun. 
Penyebaran Islam dan jalinan intelektual dari Timur Tengah mendatangkan 
impak positif sehingga muncul para ulama berwibawa di Nusantara. Antara 
tokoh ulama Nusantara pada zaman ini ialah Tuan Guru Nik Abdul Aziz Nik 
Mat (TGNA), tokoh ilmuwan yang berpengaruh dan berperanan besar dalam 
bidang ilmiah, dakwah, tarbiah, pentadbiran dan politik. Hal ini telah menarik 
minat para sarjana untuk menjalankan kajian tentang beliau. Justeru, makalah 
ini bertujuan untuk mengenal pasti penulisan dan kajian berkaitan TGNA 
sepanjang tiga dekad ini. Metodologi yang digunakan adalah berdasarkan 
kaedah analisis bibliometrik ke atas penulisan dan kajian, sama ada dalam 
bentuk tesis, disertasi, buku, dan artikel ilmiah. Data-data ini diperoleh 
daripada pangkalan-pangkalan data artikel ilmiah dan perpustakaan, dan 
laman sesawang Institut Pemikiran Tok Guru (TPTG). Kaedah carian adalah 
berdasarkan kata kunci seperti ‘nik abdul aziz nik mat’, ‘tuan guru’, ‘Parti Islam 
Se-Malaysia (PAS),’ dan sebagainya. Hasil kajian mendapati bahawa penulisan 
dan kajian berkaitan tentang TGNA telah bermula sejak akhir tahun 1980-an 
dan berterusan sehingga kini. Sehingga kajian ini dijalankan, didapati sejumlah 
131 buah penulisan dan kajian tentang TGNA yang dipersembahkan dalam 
bahasa Melayu dan bahasa Inggeris, diterbitkan di dalam atau luar negara. 
Dapatan kajian ini dapat memberikan gambaran umum tentang trend penulisan 
dan kajian semasa tentang TGNA, dan haluan penyelidikan masa depan yang 
berkaitan dengannya.  

1. PENDAHULUAN 
 

ara ulama memainkan peranan signifikan dalam sesebuah komuniti sehingga mampu membentuk 
masyarakat yang berilmu, berintegriti dan bertamadun. Penyebaran Islam dan jalinan intelektual dari 
Timur Tengah mendatangkan impak positif sehingga muncul para ulama berwibawa di Nusantara 

(Sukino, 2016). Walaupun sebahagian mereka berada di ceruk kampung, namun jasa dan ilmu yang ditinggalkan 
meninggalkan impak besar kepada masyarakat (Saman, 1993). Pendekatan dakwah yang digunakan oleh mereka 
tidak menggugat corak pemikiran, identiti, budaya, watak yang bersifat tipikal Nusantara selagi tidak 
bercanggah dengan syariat Islam. Kesannya, Islam diamalkan secara harmoni oleh masyarakat (al-Zastrouw, 
2017). Selain menyebarkan ilmu dan kesedaran Islam, para ulama di Nusantara berperanan dalam 
membangkitkan kesedaran masyarakat untuk menentang penjajahan dan terlibat dalam politik (Hizbullah, 

P 

2014; Nasiruddin & Tibek, 2013). Kefahaman dan praktik Islam yang syumul telah dipamerkan oleh para ulama 
sehingga negara ini mencapai kemerdekaan (Abu Bakar, 2003).  

Antara tokoh ulama Nusantara pada zaman ini ialah Tuan Guru Nik Abdul Aziz Nik Mat (TGNA), 
tokoh ilmuwan yang berpengaruh dan berperanan besar dalam bidang ilmiah, dakwah, tarbiah, pentadbiran dan 
politik (Ahmad & Baharudin, 2022). Nik Abdul Aziz bin Nik Mat dilahirkan pada Januari 1931 dan meninggal 
dunia pada 12 Februari 2015 (Hasan & Ahmad, 2004). Beliau merupakan seorang ulama, ahli politik Malaysia 
dan tokoh pentadbir. Dilantik sebagai Menteri Besar Kelantan selama 23 tahun, dari tahun 1990 hingga 2013, dan 
sebagai Mursyidul Am Parti Islam Se-Malaysia (PAS) dari tahun 1991 hingga kematiannya pada tahun 2015 (Ali 
& Yusuf, 2021). Secara keseluruhan, kerjayanya sebagai ahli politik terpilih berlangsung selama kira-kira 48 
tahun selepas pemilihannya ke Parlimen Malaysia pada tahun 1967. Lebih lama dari tempoh tersebut, TGNA 
berperanan menyebarkan Islam, berdakwah dan mentarbiah umat Islam, khususnya penduduk negeri Kelantan 
(Yusoff, 2015).  

Ketokohan TGNA dalam kesarjanaan Islam dan penglibatannya dalam politik dan pentadbiran 
meninggalkan kesan mendalam kepada komuniti Muslim di negara ini. Peninggalan TGNA dalam pembangunan 
dasar-dasar pentadbiran, penulisan, bahan-bahan dakwah audio dan video didokumentasikan dengan baik. 
Demikian telah menarik minat para sarjana untuk menjalankan kajian tentang beliau, sama ada semasa hayat 
beliau atau selepas kematiannya. Penyelidikan dan penulisan yang berhubung dengan beliau didapati dalam 
bentuk tesis, disertasi, artikel ilmiah dan buku. Bahan-bahan tersebut sebahagian besarnya telah dicetak dan 
direkodkan dalam pangkalan-pangkalan data di Internet.  

Oleh yang demikian, makalah ini berusaha untuk mengenal pasti penulisan dan kajian berkaitan TGNA 
sepanjang tiga dekad, bermula era 1990-an sehingga kini. Pemilihan skop bagi tempoh ini adalah berdasarkan 
hasil penelitian terhadap keseluruhan data yang dikumpulkan. Sementara itu, pendekatan analisis bibliometrik 
telah digunakan untuk menyusun, menganalisis dan mengklasifikasikan teks, dan maklumat dalam bahan-bahan 
yang diterbitkan (Bornmann & Mutz, 2015). Menurut Hertzel (2003), kaedah analisis bibliometrik tidak terhad 
dalam bidang sains perpustakaan dan sains maklumat sahaja. Malah pendekatan ini digunakan secara meluas 
untuk mengukur petikan sitasi (citation) dan analisis kandungan penerbitan. Objek kajian bagi analisis 
bibliometrik adalah bahan penerbitan yang diterbitkan dari produk penyelidikan seperti jurnal ilmiah, sama ada 
dalam format bercetak atau elektronik. Kepentingan kaedah analisis ini sangat jelas dalam mengenal pasti trend 
penerbitan dan arah penyelidikan akan datang (Ball & Tunger, 2006). 
 
 
2. METODOLOGI KAJIAN 
 
Pendekatan yang digunakan dalam kajian ini ialah secara kualitatif menerusi kajian kepustakaan. Data-data 
berhubung dengan penulisan tentang TGNA diperoleh dalam bentuk tesis, disertasi, latihan ilmiah peringkat 
sarjana, artikel jurnal, bab dalam buku, kertas prosiding persidangan dan buku. Kaedah carian menggunakan 
pelbagai kata kunci yang berkaitan dalam laman sesawang Institut Pemikiran Tok Guru (IPTG), laman 
sesawang perpustakaan, dan pangkalan-pangkalan data di Internet seperti “Nik Abdul Aziz,” “Nik Aziz,” “Parti 
Islam Se-Malaysia (PAS),” dan sebagainya bagi mendapatkan data yang maksimum dan dikesan sepenuhnya. 
Saringan data dilakukan dan dimuat dalam format Microsoft Excel.   

Kajian ini menggabungkan dua jenis kaedah analisis data; deskriptif statistik dan analisis bibliometrik. 
Statistik deskriptif digunakan untuk menggambarkan ciri-ciri, kuantiti dan trend penulisan secara holistik, 
sementara analisis bibliometrik bagi menggambarkan secara spesifik latar belakang setiap bahan penulisan 
(Ardiansyahroni, Tjalla, & Mahdiyah, 2023; Nazidah, Kafii, & Admoko, 2022; Patty, Iriyani, Marlina, Ria, & 
Ardiyati, 2023). Data-data diklasifikasikan mengikut jenis penerbitan, tahun penerbitan, bidang atau tema 
penulisan, bahasa penulisan, bilangan penulis, lokasi penerbit, dan jumlah keseluruhan 
 
 
3. DAPATAN KAJIAN 
 
Dapatan utama kajian ini ialah sehingga Ogos 2021, terdapat sejumlah 131 buah penulisan tentang TGNA. Jumlah 
tersebut terdiri daripada jenis dan latar belakang penerbitan yang berbeza-beza. Kajian ini mendapati bahawa 
penulisan tentang TGNA telah bermula sejak akhir tahun 1980-an dan berterusan sehingga kini. Jenis penulisan 
paling banyak ialah 72 (55 %) buah karya ialah dalam bentuk buku, diikuti dengan artikel jurnal berjumlah 20 
(15 %), kajian di peringkat pengajian sarjana muda dengan jumlah 12 (9 %) buah latihan ilmiah. Seterusnya, 
kajian di peringkat sarjana dan ijazah kedoktoran (Ph.D) berjumlah 11 (8 %) buah tesis dan disertasi, diikuti 

dengan bab dalam buku, sebanyak 10 (8 %) buah artikel. Catatan terendah ialah penulisan yang diterbitkan 
dalam prosiding persidangan berjumlah 6 (5 %) buah artikel. Rumusannya seperti dalam Rajah 1 di bawah:    
 
Rajah 1 
Jenis penulisan tentang TGNA 
 

 
 

Analisis turut melibatkan aspek bidang dan pengkhususan penulisan tentang TGNA. Dapatan 
menunjukkan terdapat tujuh trend penulisan, sama ada secara umum atau fokus kepada tema-tema tertentu. 
Majoriti penulisan ialah bertemakan dakwah dan tarbiah yang berjumlah 35 (27.5 %) buah karya. Sebahagian 
besarnya merupakan hasil penulisan TGNA sendiri. Seterusnya diikuti oleh kajian tentang pentadbiran TGNA 
bagi negeri Kelantan yang berjumlah 25 (19.8 %) buah karya. Sejumlah 24 (19.1 %) buah karya membahaskan 
latar belakang, keperibadian, pemikiran TGNA secara umum. Tema penulisan berasaskan kajian politik TGNA 
sebanyak 23 (17.6 %) buah karya. Kecenderungan TGNA dalam bidang tafsir al-Quran mencuri tumpuan para 
sarjana sehingga terdapat 18 (13.7 %) penulisan berkaitan bidang ini. Sementara itu, penulisan tentang pemikiran 
ekonomi TGNA berjumlah 2 (1.5 %) buah penulisan, manakala hanya 1 (0.76 %) buah kajian berkaitan TGNA 
dan bidang hadis. Rumusannya seperti dalam Rajah 2 di bawah:   
 
Rajah 2 
Trend dan penulisan tentang TGNA 
 

 
 

Melihat dari sudut penerbitan karya-karya berkenaan, hasil analisis menunjukkan bahawa tempo 
kajian, penulisan dan penerbitan tentang TGNA sentiasa mengalami peningkatan setiap tahun sejak pra tahun 
1990 lagi. Sebahagian karya diulang cetak beberapa kali. Demikian menunjukkan bahawa para sarjana dan 
anggota masyarakat memberi perhatian terhadap tokoh ulama berwibawa. Kajian ini mendapati tempoh lima 
tahun dari tahun 2015-2019 mencatatkan jumlah penerbitan tertinggi iaitu 44 (33.6 %), yang merupakan tempoh 
TGNA telah meninggal dunia. Perinciannya dipaparkan dalam Rajah 3 di bawah:  
 
 
 
 
 

Tesis/ Disertasi
8%

Latihan ilmiah
9%

Artikel jurnal
15%

Bab dalam buku
8%

Prosiding persidangan
5%

Buku
55%

Umum, 25

Tafsir, 18

Hadis, 1

Ekonomi, 2

Politik, 23

Rajah 3 
Trend penerbitan penulisan tentang TGNA dalam tempoh lima tahun 
 

 
 

Merujuk kepada bilangan individu yang terlibat dalam penulisan sesuatu karya, rata-ratanya hanya 
seorang penulis sahaja yang terlibat. Jumlahnya ialah 101 (77.1 %) buah karya. Namun, terdapat juga beberapa 
individu yang menghasilkan sesebuah karya tentang TGNA secara kolektif. Rajah 4 merumuskan dapatan 
analisisnya seperti di bawah: 
 
Rajah 4 
Bilangan penulis 
 

 
 

Seperti dalam Rajah 4 di atas, terdapat beberapa orang sarjana yang menghasilkan lebih daripada satu 
karya berkaitan TGNA. Jadual 1 di bawah mengandungi butirannya: 
 
Jadual 1 
Senarai penulis 
 

Kuantiti karya Nama penulis 
Dua Wan Ji Wan Hussin, Riduan Mohamad Nor, Anual Bakhri Haron, Mustaffa Abdullah, Muhammad Izdihar 

Abdullah, Ahmad Najib Abdullah, Mohd Aizat Mohd Salleh, Wan Nik Wan Yussof 
Tiga Ismail Yusoff, Mohd Fadli Ghani ,Saifulamri M. Hussain 
Empat  Shukeri Mohamad 
Lima Mashhudi Bunyan (1 buah karya sebagai penulis, 4 buah karya sebagai editor ) 
Enam Shukeri Mohamad 

 
Sementara itu, terdapat 12 (9.2 %) buah karya tentang TGNA ditulis dalam bahasa Inggeris. Selebihnya 

iaitu 119 (90.8 %) dipersembahkan dalam bahasa Melayu. Dari aspek tempat penerbit, 114 (87.1 %) buah karya 
diterbitkan oleh penerbit dalam negara, sementara selebihnya iaitu 17 (12.9 %) buah karya dicetak atau 
diterbitkan oleh penerbit luar negara. Syarikat penerbitan Kemilau Publika, Selangor mencatatkan jumlah 
penerbitan berkaitan TGNA yang tertinggi iaitu 20 (15.3 %) buah karya, diikuti oleh Universiti Malaya Kuala 
Lumpur yang menghasilkan 17 (13.0 %) buah karya yang terdiri daripada tesis, disertasi dan artikel jurnal. 
Syarikat Anbakri Publika, Selangor menerbitkan 7 (5.3 %) buah karya diikuti oleh Maahad Dakwah wal-Imamah, 
Kota Baharu dan Pusat Kajian Strategik Kerajaan Negeri Kelantan, yang masing-masing menerbitkan 4 (3.1 %) 
buah karya TGNA.  

< 1990 1990-1994 1995-1999 2000-2004 2005-2009 2010-2014 2015-2019 > 2020
Penerbitan 2 9 12 11 20 31 44 1

10

20

30

40

50

1 penulis, 101

3 penulis, 8 4 penulis, 1

4. PERBINCANGAN 
 
Bahagian ini akan menjelaskan secara terperinci dapatan bagi analisis bibliometrik terhadap penulisan 
berhubung dengan TGNA. Karya dan bahan-bahan ini diklasifikasikan mengikut enam jenis penulisan; iaitu tesis 
dan disertasi, latihan ilmiah sarjana muda, artikel jurnal, bab dalam buku, kertas prosiding persidangan dan 
buku. Selain itu, senarai karya di bawah mengikut tahun dan dinyatakan tema utamanya.  
 
4.1 Tesis dan Disertasi 
 
Berdasarkan hasil analisis, kajian ilmiah di peringkat pengajian pascasiswazah telah bermula sejak tahun 2001. 
Sehingga kini, kajian ini telah mengenal pasti bahawa terdapat 11 tesis ijazah kedoktoran dan disertasi yang 
berorientasikan kajian tentang TGNA. Rata-ratanya dihasilkan di peringkat pengajian tinggi di Universiti 
Malaya. Butirannya ialah seperti berikut:  
 

i.  Ismail, H. (2001). Analisis pentadbiran Islam mengikut pandangan Menteri Besar Kelantan Tuan Guru Dato Nik 
Aziz Nik Mat. Jabatan Siasah Syar'iyyah, Bahagian Pengajian Syariah, Akademi Pengajian Islam, 
Universiti Malaya. (Pentadbiran) 

ii.  Nik Abdul Kadir, N. F. A. (2003). Sumbangan Y.A.B. Tuan Guru Dato Haji Nik Abdul Aziz Nik Mat dalam bidang 
pentafsiran al-Quran: Kajian terhadap Surah al-Taubah. Disertasi Sarjana, Akademi Pengajian Islam, 
Universiti Malaya. (Tafsir)  

iii.  Nik Mustapha, N. M. H. (2005). Pemikiran Dato' Haji Nik Abdul Aziz bin Nik Mat mengenai konsep negara 
Islam: Analisis Kkritis. Disertasi sarjana, Jabatan Akidah Dan Pemikiran Islam, Bahagian Pengajian 
Usuluddin, Akademi Pengajian Islam, Universiti Malaya. (Politik)  

iv.  Yusoff, I. (2009). Pemikiran dan Perjuangan Nik Abdul Aziz Nik Mat tentang Islam, Politik dan Negara. Tesis 
ijazah kedoktoran, Universiti Malaya: Fakulti Sastera dan Sains Sosial (Umum).  

v.  Mohamad, S. (2009). Penerimaan masyarakat terhadap pelaksanaan siasah syar'iyyah di negeri Kelantan dari 
tahun 1990 hingga 2000: Kajian dalam kawasan Majlis Perbandaran Kota Bharu, Kelantan. Tesis ijazah 
kedoktoran, Jabatan Siasah Syariyyah, Akademi Pengajian Islam, Universiti Malaya. (Pentadbiran)  

vi.  Mohd Salleh, M. A. (2010). Analisis pemikiran politik Tuan Guru Nik Abdul Aziz bin Nik Mat terhadap isu-isu 
semasa di Malaysia. Disertasi sarjana, Jabatan Fiqh Dan Usul, Akademi Pengajian Islam, Universiti 
Malaya. (Politik) 

vii.  Wan Ahmad, W. H. (2011). Tuan Guru Dato' Haji Abdul Aziz bin Haji Nik Mat: Ulama, ahli politik dan pentadbir 
1967 – 2004. Disertasi Sarjana, Universiti Sains Malaysia. (Umum)  

viii.  Nik Abdul Majid, N. S. (2014). Pelaksanaan kawalan penjualan arak di negeri Kelantan: Kajian dari aspek metode 
dakwah kepada orang bukan Islam. Disertasi sarjana, Akademi Pengajian Islam, Universiti Malaya. 
(Pentadbiran).  

ix.  Mohamed Nawi, N. J. (2015). Integrasi dakwah dan politik dalam pemikiran serta aktivitas Tuan Guru Nik Abdul 
Aziz Nik Mat di Malaysia. Disertasi sarjana, Fakultas Dakwah dan Ilmu Komunikasi UIN Syarif 
Hidayatullah Jakarta. (Politik)  

x.  Islam, H. (2017). Kuliah tafsir Nik Abdul Aziz Nik Mat di Medan Ilmu, Kota Bharu: Kajian kefahaman dan 
pengaruhnya terhadap rakyat Kelantan. Disertasi sarjana, Universiti Malaya. (Tafsir)  

xi.  Abdul Satar, A. H. (2019). Pengajaran agama Islam di Lembaga Pendidikan Non-Formal (Studi pemikiran dan 
metode pengajaran agama Islam Nik Abdul Aziz Nik Mat di Malaysia). Disertasi sarjana, Universitas 
Muhammadiyah Malang. (Dakwah)  

 
4.2 Latihan Ilmiah Sarjana Muda 
 
Pengajian di peringkat sarjana muda turut menuntut para siswa untuk menjalankan penyelidikan dan kajian. 
Sejak tahun 1994, terdapat 12 latihan ilmiah dihasilkan yang berkaitan dengan TGNA. Apa yang menariknya, 
perbincangan tentang TGNA merupakan fokus anak-anak Malaysia yang belajar di universiti-universiti di 
Indonesia. Senarai keseluruhan latihan ilmiah ialah seperti di bawah:  
 

i.  Saarani, R. (1994). Haji Nik Abdul Aziz Nik Mat: Peranan dan sumbangannya terhadap perkembangan Islam di 
Kelantan. Latihan ilmiah, Akademi Islam, Universiti Malaya. (Dakwah)  

ii.  Ahmad, H. I. (1997). Tuan Guru Dato’ Haji Nik Abdul Aziz Nik Mat: Sebutir sinar di Serambi Mekah. Latihan 
ilmiah. Jabatan Pengajian Media, Universiti Malaya. (Umum).  

iii.  Hussin, H. (1998). Pemikiran Tuan Guru Haji Nik Abdul Aziz Nik Mat dalam Tafsir al-Quran: Tumpuan Terhadap 
surah Hud. Latihan ilmiah, Akademi Islam Universiti Malaya. (Tafsir)  

iv.  Wan Ishak, W. Y. (2000). Pembaharuan yang telah dilakukan oleh Tuan Guru Dato Haji Nik Abdul Aziz bin Haji 
Nik Mat di Kelantan. Latihan ilmiah, Jabatan Sejarah dan Tamadun Islam, Akademi Pengajian Islam, 
Universiti Malaya. (Pentadbiran)  

v.  Wan Hassan, W. M. & Abdullah, A. H. (2007). Faktor yang mendorong masyarakat mengikuti kuliah tafsir 
Tuan Guru Dato Haji Nik Abdul Aziz bin Nik Mat di Medan Ilmu, Kota Bharu. Latihan ilmiah, Universiti 
Teknologi Malaysia. (Tafsir)  

vi.  Muhmad, S. (2009). Tuan Guru Dato' Haji Nik Abdul Aziz Nik Mat: Tokoh pendakwah dan politik Islam negeri 
Kelantan 1967-2004. Latihan ilmiah, Universiti Malaysia Sabah. (Politik)  

vii.  Jamaludin, M. S. (2011). Konsep Negara Islam Tuan Guru Dato’ Nik Abdul Aziz Nik Mat. Latihan ilmiah, 
Universitas Islam Negeri Sultan Syarif Kasim Riau. (Politik)  

viii.  Mohamiddin, M. (2017). Metode penafsiran Tuan Guru Dato’ Nik Abdul Aziz Nik Mat dalam kitab tafsir al-
Qur’an: Surah-surah Pilihan. Latihan ilmiah, Universitas Islam Negeri Sultan Syarif Kasim Riau. (Tafsir)  

ix.  Ahmad, F. R. (2017). Reformasi birokrasi negeri bagian Kelantan dalam pandangan Tuan Guru Nik Abdul Aziz Nik 
Mat ditinjau dari fiqih siyasah. Latihan ilmiah, Universitas Islam Negeri Sultan Syarif Kasim Riau. 
(Pentadbiran)  

x.  Abdullah, M. I. (2018). Konsep dakwah Almarhum Tuan Guru Nik Abdul Aziz Nik Mat dalam pembinaan 
keislaman rakyat negeri Kelantan. Latihan ilmiah, UIN Ar-Raniry Banda Aceh. (Dakwah)  

xi.  Mokhtar, M. H. (2018). Pendekatan psikologi dakwah Dato’ Bentara Setia Nik Abdul Aziz Nik Mat terhadap non-
Muslim pada Dewan Himpunan Penyokong PAS (DHPP). Latihan ilmiah, Universitas Islam Negeri Raden 
Fatah, Palembang. (Dakwah)  

xii.  Md Said, M. S. (2018). Studi komparatif pemikiran agama dan politik di Malaysia antara Nik Abdul Aziz Nik Mat 
(PAS) dan Mahathir Mohamed (UMNO). Latihan ilmiah, Universitas Islam Negeri Sultan Syarif Kasim 
Riau. (Politik)  

 
4.3 Artikel Jurnal 
 
Para sarjana yang menjalankan penyelidikan teoritikal dan empirikal turut menjadikan TGNA sebagai tumpuan 
kajian mereka. Buktinya, kajian ini telah mengenal pasti sejak tahun 2003, 20 artikel ilmiah yang diterbitkan 
dalam jurnal-jurnal, dari dalam dan luar negara. Karya-karya tersebut membahaskan tentang TGNA dari 
pelbagai sudut, sama ada sebagai seorang pendakwah, ulama tafsir, pentadbir, atau ahli politik. Butirannya ialah 
seperti berikut:     
 

i.  Abdullah, M. & Yakob, M. A. (2003). Pengajian tafsir di Kelantan: Satu tinjauan sejarah. Jurnal 
Usuluddin. 17, 107-122. (Tafsir)  

ii.  Hasan, S. K. & Ahmad, N. (2004). Pemikiran Tuan Guru Dato’ Hj. Nik Abdul Aziz Nik Mat dalam 
Ekonomi. Jurnal Usuluddin, 20. (Ekonomi) 

iii.  Stark, J. (2004). Constructing an Islamic model in two Malaysian states: PAS rule in Kelantan and 
Terengganu. Sojourn: Journal of Social Issues in Southeast Asia, 19(1), 51-75. (Pentadbiran)  

iv.  Abdullah, M. & Syafi'i, A. M. (2009). Khazanah tafsir di Nusantara: Penelitian terhadap tokoh dan 
karyanya di Malaysia, Brunei Darussalam, Singapura, dan Thailand. Kontekstualita: Jurnal Penelitian 
Sosial Keagamaan 24(1), 37-141. (Tafsir)  

v.  Saad, S., & Radzi, M. M. (2009). Urus tadbir sebuah bandaraya Islam Malaysia: Kajian kes di Kota 
Bharu, Kelantan. Malaysian Journal of Society and Space, 5(3), 8-25 (Pentadbiran) 

vi.  Saat, N. (2012). Islamising Malayness: Ulama discourse and authority in contemporary Malaysia. 
Contemporary Islam, 6(2), 135-153. (Umum) 

vii.  Warjio. (2012). The politics of development in Malaysia: Strategy of Malaysian Islamic Political Party 
(PAS). Oida International Journal of Sustainable Development, 5(2), 35-46. (Politik) 

viii.  Zain, M. F. M., Mamat, S. A., Besar, J. A., & Jali, M. F. M. (2014). Pilihan Raya Umum 2013: Penolakan 
berterusan pengundi di Kelantan terhadap Barisan Nasional. Geografia-Malaysian Journal of Society and 
Space, 10(4), 15-27 (Politik) 

ix.  Mohamed Noor, M. N., & Daud, M. O. H. D. (2016). Pilihan raya dalam politik Kelantan 1990-2013: 
Antara parti, pemimpin dan isu. Jebat: Malaysian Journal of History, Politics & Strategy, 43(2). (Politik)  

x.  Mohamad, S., Adnan, M. A. M., & Yusoff, M. A. (2016). Aplikasi maqasid syariah dalam pentadbiran 
kerajaan Kelantan dari tahun 1990 hingga 2013. Al-Basirah Journal, 6(1), 141-155. (Pentadbiran)  

xi.  Syed Alwi, S. R. & Samsudin, M. A. (2017). List of Nik Abdul Aziz Nik Mat’s teachers at Deoband 
India. Al-Qanatir: International Journal of Islamic Studies, 8(1), 1-15. (Dakwah) 

xii.  Abdul Hamid, A. F. (2017). A critical appraisal of Parti Islam Semalaysia (PAS) opposition-based 
struggle for an Islamic state (until 2008). Media Syari'ah, 13(1), 49-72. (Politik)  

xiii.  Abdullah, M. I. (2018) Konsep dakwah Tuan Guru Nik Abdul Aziz Nik Mat dalam pembinaan 
keislaman rakyat negeri Kelantan. Al-Idarah: Jurnal Manajemen dan Administrasi Islam, 2(1), 119-136. 
(Dakwah) 

xiv.  Mohd Zain, M. I. (2018). Improving belations between Islamists and Non-Muslims in Malaysia: The 
case of Pan-Malaysian Islamic Party (PAS). International Journal of West Asian Studies, 10(1). (Dakwah). 

xv.  Yahaya, A. M. (2018). Pengaruh Tafsir al-Marāghī terhadap penulisan tafsir Melayu di Malaysia. 
Journal of Contempory Islamic Studies, 4(1), 67-83. (Tafsir) 

xvi.  Ibrahim, A. I. & Engku Alwi, E. A. Z. (2018). Pemikiran politik Hassan al-Banna, Syed Qutb dan Tuan 
Guru Nik Abdul Aziz Nik Mat: Satu analisis. Asian People Journal (APJ), 1(1), 214-223. (Politik) 

xvii.  Musa, N., Husin, A., & Amin, N. A. S. M. (2018). Semakan dasar wanita Kelantan: Penambahbaikan 
pelaksanaan ke arah mencapai matlamat pembangunan mampan Akademika, 88(3). (Pentadbiran)  

xviii.  Meerangani, K. A. (2019). Bantahan penerapan nilai Islam dalam perniagaan non muslim di Kelantan: 
Analisis menurut al-siyasah al-syariyyah. Jurnal Islam dan Masyarakat Kontemporari, 20(2), 84-94. 
(Pentadbiran) 

xix.  Ab Rahman, Jailami, J., & Abdullah, B. (2019). Penerapan uslub dakwah dalam politik di Kelantan. 
BITARA International Journal of Civilizational Studies and Human Sciences, 2(4), 105-113. (Dakwah)  

xx.  Abdullah, A. N. & Mohd Salleh, N. H. (2021). Keunikan tafsir Tuan Guru Hj Nik Abdul Aziz bin Nik 
Mat. Al-Basirah Journal, 11(1), 33-46 (Tafsir)  

 
4.4 Bab dalam Buku 
 
Selain diterbitkan dalam jurnal, artikel-artikel ilmiah juga diterbitkan sebagai bab dalam buku, khususnya jika 
memiliki tema kajian yang hampir sama. Didapati sejak tahun 2003, terdapat 10 artikel diterbitkan sebagai bab 
dalam buku, rata-ratanya membahaskan TGNA sebagai pentadbir kerajaan Negeri Kelantan dan ahli politik. 
Senarainya seperti berikut:   
 

i.  Noor, F. (2003). The localization of Islamist discourse in the Tafsir of Tuan Guru Nik Aziz Nik Mat, 
Murshid'ul Am of PAS. Dlm. V. Hooker & N. Othman (Sds.), Malaysia: Islam, Society and Politics. (195-
235). ISEAS–Yusof Ishak Institute. (Tafsir)  

ii.  Noor, F. (2008). From pondok to parliament: The role played by the religious schools of Malaysia in 
the development of the Pan-Malaysian Islamic Party (PAS). Dlm. F. A. Noor, Y. Sikand, M. van 
Bruinessen (Eds.), The Madrasa in Asia.(191-216). Amsterdam University Press. (Politik)  

iii.  Riddell, P. G. (2009). 9. Shari‘a-mindedness in the Malay world and the Indian connection: The 
contributions of Nur al-Din al-Raniri and Nik Abdul Aziz bin Haji Nik Mat. Dlm. R. Michael Feener 
& Terenjit Sevea (Eds.), Islamic Connections. Singapore: ISEAS Publishing. (Umum)  

iv.  Mohamad, S., Adnan, M. A. M., & Hussin, S. A. S. (2011). Analisis Pengaruh Politik Islam Di Negeri 
Kelantan Terhadap Gaya Hidup Masyarakat Di Malaysia. Dlm. M. R., Mohd Nor (Ed.), Tajdid dan Islah 
Kuala Lumpur, Jabatan Sejarah dan Tamadun, Akademi Pengajian Islam, Universiti Malaya. 
(Pentadbiran)  

v.  Ab Hamid, N., Daud, Z., Mohamed Ramli, F. Z. (2016). Pengajaran Tafsir Surah Hud Tuan Guru Dato’ 
Bendara Setia Haji Nik Abdul Aziz Nik Mat (1931-2015). Dlm. Tokoh-Tokoh Ulama Melayu Nusantara. 
Selangor: Pusat Pengajian Teras KUIS, Jabatan Agama Islam Selangor & Lembaga Zakat Selangor. 
(Tafsir)  

vi.  Ghani, M. F. (2018). Islam dan perubahan politik di Kelantan. Dlm. M. F. Ghani (Ed.), Islam dalam 
Ketamadunan Kelantan. Kota Bharu: Institut Pemikiran Tok Guru. (Politik)  

vii.  Wan Yusof, W. N. (2018). Membangun bersama Islam: Pembinaan tamadun Kelantan. Dlm. M. F. 
Ghani (Ed). Islam dalam Ketamadunan Kelantan. Kota Bharu: Institut Pemikiran Tok Guru. (Pentadbiran) 

viii.  Mohamad, S. (2018). Amalan siyasah shar’iyyah dalam pentadbiran negeri Kelantan. Dlm. M. F. Ghani 
(Ed.), Islam dalam Ketamadunan Kelantan. Kota Bharu: Institut Pemikiran Tok Guru. (Pentadbiran) 

ix.  Aslati, M. Ag & Ghani, M. F. (2018). Tok Guru Nik Abdul Aziz Nik Mat: Analisis Terhadap Peranan 
sebagai ulama dalam pelaksanaan syariat Islam di Kelantan. Dlm. M. F. Ghani (Ed.), Islam dalam 
Ketamadunan Kelantan. Kota Bharu: Institut Pemikiran Tok Guru. (Pentadbiran)  

x.  Mohd Rosdi, M. S. (2018). Sumbangan almarhum Tuan Guru Nik Aziz terhadap pembangunan 
Kelantan. Dlm. M. F. Ghani (Ed.), Islam dalam Ketamadunan Kelantan. Kota Bharu: Institut Pemikiran 
Tok Guru. (Pentadbiran) 

 
4.5 Prosiding Persidangan 
 
Kertas prosiding merupakan output daripada seminar dan persidangan para sarjana dalam membahaskan 
sesuatu isu. Namun, kebiasaannya kertas prosiding dicetak dan tidak diindeks dalam pangkalan-pangkalan data. 
Justeru, kajian ini mendapati sejak tahun 2010, hanya mengenal pasti enam sahaja yang membahaskan tentang 
TGNA seperti yang disenaraikan di bawah:  
 

i.  Musa, N. Y. (2010). Hj. Nik Abd Aziz bin Nik Mat: Pandang sisi sebagai ulama hadis. Kertas 
prosiding, Unspecified. (Unpublished). Universiti Malaysia Kelantan. (Hadis) 

ii.  Yusoff, I. & Ahmad, S. (2011). Pembangunan Islam menurut Tuan Guru Dato' Nik Abdul Aziz Nik 
Mat. Nadwah Ulama Nusantara (NUN) IV. Kota Bharu, Kelantan. (Pentadbiran) 

iii.  Mohamad, S., Abdullah, A. N., Mohamed Adnan, M. A. & Yusoff, M. A. (2015). Pendekatan politik 
Tok Guru Nik Abdul Aziz dari perspektif al-Quran dan kesannya kepada kerjasama politik Pakatan. 
[Kertas prosiding], Universiti Malaya. (Politik)  

iv.  Mohamad, S. & Mohamed Adnan, A. (2016). Tok Guru Nik Aziz pencetus siasah syar`iyyah dalam 
sistem politik moden. Muzakarah Fiqh & International Fiqh Conference 2016. (Politik).  

v.  Mohamed, N. A., Amin, S. M., & Mohamed, M. D. S. (2016). Program wanita negeri Kelantan di 
bawah dasar membangun bersama Islam: Pencapaian dan cabaran. Muzakarah Fiqh & International Fiqh 
Conference 2016 22 & 23 November 2016. (Pentadbiran)  

vi.  Nasir, M. N. & Muhamad, S. (2019). Sifat Qawiy Al-Amin dalam kepimpinan Almarhum Tuan Guru 
Dato’ Bentara Setia Nik Abdul Aziz Nik Mat. 5th International Seminar on Islamiyyat Studies (IRSYAD 
2019. (Pentadbiran)  

 
4.6 Buku 
 
Dapatan kajian menunjukkan majoriti karya dan penulisan berhubung dengan TGNA adalah diterbitkan dalam 
bentuk buku. Sejak sebelum era tahun 1990-an, terdapat 72 buah buku yang menyentuh tentang latar belakang, 
keperibadian, pemikiran, dakwah, tarbiah, politik dan sebagainya. Malah, TGNA turut mempunyai karya sendiri 
atau diadaptasi daripada rakaman siri kuliah atau ceramah beliau. Maklumat lanjut ditunjukkan dalam senarai 
berikut:  
 

i.  A. Badaruin, M. Q. (t.th.). Keagungan cinta murobbi: Belangsungkawa Tuan Guru Nik Abdul Aziz. Perlis: 
Casamas Resources. (Umum)  

ii.  Nik Mat, N. A. A. (1976). Kenapa saya tidak Kristian. Kuala Lumpur: Yayasan Dakwah Islamiah Malaysia. 
(Dakwah)  

iii.  Nik Mat, N. A. A. (1986). Malaysia bukan negara fatwa: Memali dan asy-Syahid Ibrahim Mahmood. Kuala 
Lumpur: G. G. Edar. (Politik) 

iv.  Nik Mat, N. A. A.. (1990). Syurga perkahwinan. Kuala Lumpur: Dinie Publishers. (Dakwah)  
v.  Nik Mat, N. A. A. (1991). Islam boleh. Kota Bharu: Maahad ad-Dakwah Wal-Imamah. (Dakwah)  

vi.  Kerajaan Negeri Kelantan. (1992). The Biography of YAB Tuan Guru Haji Nik Abdul Aziz Haji Nik Mat: The 
Chief Minister of Kelantan Darul Naim. Kota Bharu: Information Secretariat of Kelantan State 
Government. (Umum) 

vii.  Ismail, L. (1992). Setahun Kelantan di bawah pimpinan Nik Aziz. Kuala Lumpur: Mulia Enterprise. 
(Pentadbiran)  

viii.  Kerajaan Negeri Kelantan. (1992). Biografi YAB. Tuan Guru Haji Nik Abdul Aziz b. Hj. Nik Mat, Menteri Besar, 
Kelantan Darul Naim. Kota Bharu: Urusetia Penerangan Kerajaan Negeri Kelantan. (Umum)  

ix.  Yaakub, H. (1992). Peribadi Tuan Guru. Kuala Lumpur: Printerus (Umum) 
x.  Abdul Majid, M. K. (1993). Menyoroti minda Haji Nik Abdul Aziz Nik Mat. Kuala Lumpur: Tampan Padu. 

(Dakwah)  

xi.  Nik Mat, N. A. A. (1994). Tazkiyah jiwa dan nafsu. Kepala Batas: Dewan Muslimat. (Dakwah) 
xii.  Nik Mat, N. A. A. (1995). Kelantan, universiti politik terbuka. Kota Bharu: Maahad ad-Dakwah Wal-

Imamah. (Politik)  
xiii.  Nik Mat, N. A. A. (1996). Tafsir surah Hud dari Dewan Zulkifli Muhammad. Kota Bharu: Maahad Ad-

Dakwah Wal-Imamah. (Tafsir)  
xiv.  Nik Mat, N. A. A. (1996). Pemisah antara iman dan kufur. Kuala Lumpur: Al-Hidayah. (Dakwah)  
xv.  Nik Mat, N. A. A. (1998). Tafsir surah Yunus. Kota Bharu: Maahad ad-Dakwah Wal-Imamah. (Tafsir)  

xvi.  Nik Mat, N. A. A. (1998). Peringkat dakwah nabi. Pulau Pinang: Dewan Muslimat. (Dakwah) 
xvii.  Sulaiman, J. M. L. (1999). Biografi Tuan Guru Dato' Haji Nik Abdul Aziz: Seorang ulama' serta ahli politik 

Malaysia di abad ke 20. t.tp.: Sulfa Human Resources & Development. (Umum)  
xviii.  Wan Jusoh, W. I. (1999). Koleksi ucapan rasmi YAB Tuan Guru Dato' Haji Nik Abdul Aziz bin Haji Nik Mat 

Menteri Besar Kelantan. Kota Bharu: Dian Darulnaim. (Pentadbiran) 
xix.  Nik Mat, N. A. A. (1999). Muhammad SAW: Jejak junjungan mulia. Selangor: Kemilau Publika. (Dakwah).  
xx.  Nik Mat, N. A. A. (1999). Tafsir al-Furqan. Selangor: as-Syabab Media. (Tafsir)  

xxi.  Nik Mat, N. A. A. (1999). Tafsir surah at-Taubah: Aqidah dan daulah. Selangor: As-Syabab Media. (Tafsir)  
xxii.  Pusat Kajian Strategik. (2000). Sepuluh tahun membangun bersama Islam: Kelantan di bawah kepimpinan 

ulamak. Kota Bharu: Pusat Kajian Strategik. (Pentadbiran)  
xxiii.  Omar, M. S. (2000). Hikayat Tok Guru dan tiga Abdul. Kuala Lumpur: Tinta Merah (Politik)  
xxiv.  Abdul Halim, R. (2001). Kalau kail panjang sejengkal. Kelantan: Unit Penerbitan, Urusetia Penerangan 

Kerajaan Negeri Kelantan. (Umum)  
xxv.  Awang, M. N. (2001). Haji Nik Abdul Aziz Nik Mat inspirasi kebangkitan ummah serambi Mekah. t.tp.: Urusetia 

Penerangan Kerajaan Negeri Kelantan. (Pentadbiran)  
xxvi.  Haron, A. B. (2005). Pendirian Tuan Guru Nik Abdul Aziz Nik Mat. Kelantan: Dian Darulnaim. (Umum)  

xxvii.  Nik Mat, N. A. A. (2007). Tundukkan hati rahsia keikhlasan hidup di dunia fana. Selangor: Anbakri Publika. 
(Dakwah) 

xxviii.  Nik Mat, N. A. A. (2008). Taqwa. Selangor: Anbakri Publika. (Dakwah) 
xxix.  Bastoni, Hepi Andi. (2008). Belajar dari dua Umar: Kenyangkan perut rakyat. Kuala Lumpur: Anbakri 

Publika. (Ekonomi) 
xxx.  Nik Mat, N. A. A. (2008). Bertemu janji Allah: Menyingkap kisah mashyar yang menyayat hati. Selangor: 

Anbakri Publika. (Dakwah)  
xxxi.  Mohamad Nor, R., Wan Abdul Latif, W. A. R. & Rossem. (2008). Saat cinta bertasbih: Tribut untuk Tuan 

Guru. Kuala Lumpur: Jundi Resources. (Umum)  
xxxii.  Harun, A. S. & Haron, A. B. (2009). Kemilau peribadi Nik Abdul Aziz Nik Mat. Selangor: Anbakri Publika. 

(Umum)  
xxxiii.  Nik Mat, N. A. A. (2009). Telaga Budi: Himpunan kata-kata hikmah Nik Abdul Aziz Nik Mat. Petaling Jaya: 

Anbakri Publika. (Umum) 
xxxiv.  Nik Mat, N. A. A. (2008). Akhlak bermuamalat. Kuala Lumpur: Anbakri Publika. (Dakwah) 
xxxv.  Nik Mat, N. A. A. & Awang, A. H. (2008). Mutiara 2 Tok Guru: Membangun ummah. Kuala Lumpur: Nufair 

Street. (Umum)  
xxxvi.  Nik Mat, N. A. A. & Shamsudin, A. G. (2009). Soal jawab isu-isu mencabar dalam Islam. Selangor: Kemilau 

Publika. (Umum)  
xxxvii.  Nik Mat, N. A. A. (2010). Diari Ramadan. Selangor: PTS Islamika. (Dakwah)  
xxviii.  Mohamad Zain, S. (2010). Kepimpinan Tok Guru Nik Aziz: Mengikut pandangan sarjana kepemimpinan besar 

sepanjang zaman. Kuala Lumpur: Kaab Enterprise. (Pentadbiran) 
xxxix.  Nik Mat, N. A. A. (2010). Kenal pembeza hak & batil. Petaling Jaya: Rijal Media. (Dakwah) 

xl.  Mohd Salleh, M. A. (2011). Pemikiran Tuan Guru Nik Abdul Aziz Nik Mat. Selangor: PTS Millennia. 
(Umum) 

xli.  Ghani, M. G. (2011). Dua dekad Kelantan membangun bersama Islam. Kota Bharu: Pusat Kajian Strategik. 
(Pentadbiran)  

xlii.  Nik Mat, N. A. A. & Bunyani, M. (2011). Munafiq sahabat tetapi musuh: Aqidah dan daulah siri 2. Kuala 
Lumpur: Penerbitan Pemuda. (Politik)  

xliii.  Nik Mat, N. A. A.  (2011). Tafsir surah pilihan. Selangor: Kemilau Publika. (Tafsir)  
xliv.  Nik Mat, N. A. A. (2012). Bunga kebahagiaan. Selangor: Kemilau Publika. (Dakwah) 

xlv.  Nik Mohamad Abduh, N. A. A. & Mohamad Nor, R. (2012). Hikmah yang mengalir daripada sang Murabbi. 
Kuala Lumpur: Jundi Resources. (Umum)  

xlvi.  Nik Mat, N. A. A. & Suradi, A. H. (2012). Muhammad bukan nasionalis: Islam adalah kewujudan cinta dan kasih 
Allah kepada umat manusia sepanjang masa. Selangor: Kemilau Publika. (Dakwah) 

Sebagai rumusan, 131 buah karya berhubung dengan TGNA merupakan dapatan semasa kajian ini 

dijalankan. Kajian ini berusaha untuk mendapatkan sebanyak mungkin kajian tentang TGNA. Namun, tidak 
dinafikan bahawa kemungkinan masih terdapat lagi bahan penulisan berkaitan tetapi tidak dinyatakan dalam 
makalah ini. Justeru, para penyelidik perlu sentiasa peka dengan kajian-kajian baharu tentang TGNA dan perlu 
diperluaskan lagi skop carian dalam kajian-kajian pada masa depan. Kajian ini turut mencadangkan beberapa 
kajian lanjut yang boleh dijalankan berdasarkan artikel ini: 
 

i. Analisis bibliometrik terhadap penulisan berkaitan dengan tokoh-tokoh lain dalam bidang pengajian 
Islam. 

ii. Kajian perbandingan antara impak penulisan TGNA Mat dengan tokoh-tokoh lain dalam bidang 
pengajian Islam. 

iii. Kajian mengenai pengaruh pemikiran TGNA terhadap masyarakat Malaysia. 
iv. Analisis bibliometrik terhadap penulisan berkaitan dengan isu-isu sosial dan politik dalam Islam. 



 
 

Nasir et al. 
Penulisan dan kajian... 

       https://doi.org/10.53840/alirsyad.v8i1.349 1025 

v. Kajian mengenai kesesuaian pendekatan TGNA dalam mengatasi isu-isu semasa dalam masyarakat 
Malaysia. 

vi. Analisis bibliometrik terhadap penulisan berkaitan dengan sejarah perkembangan pengajian Islam di 
Malaysia. 

vii. Kajian mengenai peranan TGNA dalam memperkukuhkan hubungan antara agama dan negara di 
Malaysia. 

viii. Analisis bibliometrik terhadap penulisan berkaitan dengan cabaran-cabaran yang dihadapi oleh umat 
Islam di Malaysia pada masa kini. 

ix. Kajian mengenai kepentingan pemikiran TGNA dalam konteks globalisasi dan modenisme. 
x. Analisis bibliometrik terhadap penulisan berkaitan dengan konsep-konsep asas dalam pengajian Islam 

seperti tauhid, akhlak, dan fiqah. 
  
 
5. KESIMPULAN 
 
Makalah ini bertujuan untuk membincangkan tentang karya dan penulisan yang berkaitan dengan TGNA 
berdasarkan kaedah analisis bibliometrik. Dapatan utama kajian ini ialah terdapat 131 buah karya yang terdiri 
daripada pelbagai jenis dan bahan penulisan, seperti tesis, artikel ilmiah dan buku.  

Dapatan ini dikemukakan secara sistematik disertai bersama dengan statistik. Hal ini mampu 
membantu para penyelidik dan penulis dalam menentukan arah kajian pada masa depan, dengan mengenal pasti 
kelompangan dalam penulisan sedia ada. Kajian ini mencadangkan supaya skop carian terhadap bahan-bahan 
penulisan diperluaskan lagi, dan mengemas kini dapatan kajian sedia ada. Justifikasinya, penulisan dan kajian 
tentang TGNA masih lagi dilaksanakan sehingga kini.   

